
Majlis Perbandaran Selayang

SIARAN MEDIA

LANGKAH PROAKTIF MPS SERAH KIT DENGGI

Selangor dijangka berdepan dengan peningkatan kes demam denggi sebanyak 150% pada tahun
depan sekiranya masyarakat tidak menangani pembiakan nyamuk Aedes dengan serius. Ini
susulan peningkatan kes demam denggi yang berlaku ketika ini.

Oleh itu, sebagai langkah pencegahan dan pengurusan kes demam denggi yang semakin
meningkat, Unit Kawalan Vektor, Jabatan Pengurusan Sisa Pepejal & Kesihatan (JPSPK) MPS
telah mengedarkan 24 Kit Denggi kepada Ahli-Ahli Majlis MPS. Kit Denggi ini telah diedarkan
oleh YBhg. Dato’ Mohd Yazid bin Sairi, Yang Dipertua MPS dalam Mesyuarat Jawatankuasa
Pengindahan Bandar & Mesyuarat Jawatankuasa Kawalan Perniagaan dan Kesihatan pada 20
Februari 2023.

Orang ramai dinasihatkan untuk melaksanakan amalan pembersihan 10 minit dalam seminggu
bagi mencari dan menghapuskan tempat-tempat pembiakan di sekitar rumah dengan
memastikan tiada tempat yang boleh menakung air secara terbuka. Pesakit yang mengalami
tanda-tanda dan menunjukkan gejala-gejala demam denggi hendaklah mendapatkan rawatan
dengan segera.

Diharap langkah proaktif MPS ini dapat mengawal penularan demam denggi dan meningkatkan
kesedaran komuniti terhadap kepentingan dalam penjagaan kebersihan persekitaran serta
kawasan komuniti agar bebas menjadi kawasan wabak hotspot denggi.

